
GOUVÈNÈ HOCHUL ANONSE RE-OUVÈTI PON BEAVER ISLAND PARKWAY SOU 
I-190 NAN GRAND ISLAND, ANVAN WIKENN JOUNEN MEMORYAL LA  

  
Pon yo ranplase kòm yon pati nan pwojè 8.3 milyon dola ki enkli plis distans 

vètikal, liy vwayaj ki pi laj ak nouvo sifas pou kondui  
  

Apeprè 3.2 milyon veyikil vwayaje sou Pon Beaver Island Parkway la chak ane  
  

Plis pase 126.1 milyon dola nan pwojè amelyorasyon kapital aktyèlman ap 
pwogrese sou sistèm Thruway la nan Lwès New York  

  
  

Gouvènè Kathy Hochul te anonse jodi a re-ouvèti Pon Beaver Island Parkway (Grand 
Island Blvd. – Route 324) sou Niagara Thruway (I-190) nan Grand Island, anvan wikenn 
vwayaj ki chaje nan Jounen Memoryal la. Yo te ranplase pon an kòm yon pati nan yon 
pwojè 8.3 milyon dola ki te gen ladann ogmantasyon distans vètikal, liy vwayaj ki pi laj 
ak nouvo sifas pou kondui.  
  
"Ranplasman Pon Beaver Island Parkway se youn nan anpil envestisman enfrastrikti 
nan Lwès New York pou amelyore sistèm transpò nou an epi bay wout ak pon ki an 
sekirite ak fyab pou plizyè deseni", Gouvènè Hochul te deklare. "Pwojè sa yo se yon 
envestisman non sèlman sou wout la, men nan kominote yo, amelyore estil lavi pou 
rezidan yo ak amelyore eksperyans vwayaj la pou plizyè milye otomobilis."  
  

Direktè Egzekitif Otorite Thruway la, Frank G. Hoare, te deklare, "Pon Beaver Island 
Parkway la sèvi kòm yon lyen vital ki konekte Grand Island ak vil ki tou pre ak atraksyon 
nan rejyon Buffalo–Niagara ki gen ladan Niagara Falls ak Pak Eta Beaver Island ki tou 
pre a. Otorite Thruway la devwe pou envesti nan pwojè enfrastrikti pou amelyore 
enfrastrikti ki aje yo ak modènize sistèm transpò nou an. Nou vrèman apresye pasyans 
otomobilis yo ak rezidan lokal yo pandan pwojè enfrastri kti enpòtan sa a."  
  

Komisè Tanporè Pak Eta New York la, Randy Simons, te deklare, "Pak Eta Beaver 
Island vizite pa 300,000 moun chak ane pou yon pakèt aktivite lwazi deyò. Mwen 
rekonesan anvè Otorite Thruway la paske yo amelyore Pon Beaver Island Parkway la 
epi yo amelyore aksè ak destinasyon popilè sa a pandan n ap antre nan pik sezon ete 
a."  

Nouvo Pon Beaver Island Parkway la prezante liy vwayaj ki pi laj ak akòtman an ijans, 
sa ki ogmante distans vètikal sou I-190 soti 14'2" rive 16'9", nouvo ray gidaj, nouvo sifas 
pou kondui ki an beton ak nouvo makaj liy.  
  
Reprezantan Timothy M. Kennedy, te deklare, "Pandan m te prezidan Komite 
Transpò Sena Eta a, mwen te fè rekonstriksyon Pon Beaver Island Parkway la vin yon 
priyorite. Dire laviitil pon ki te 70-ane anvan pase epi li vin deteryore. Pandan fanmi yo 
vwayaje nan wikenn Jounen Memoryal sa a pou ale nan Pak Eta Beaver Island, yo ka 
konnen yo ap vwayaje sou yon pon ki an sekirite ki an amoni ak dènye estanda sekirite 
yo. Mèsi ak pèsonèl konstriksyon kalifye ki te travay sou pwojè sa a epi ki te pèmèt li 
reyalize."  
  
Senatè Eta a, Sean Ryan te deklare, "Ak fen semèn Jounen Memoryal k ap apwoche 
a, mwen kontan wè nouvo pon an ouvè anvan kòmansman ete ki chaje anpil la. 
Ranplasman ansyen pon ki deteryore a vle di vwayaj ki pi an sekirite pou rezidan Grand 
Island ak anpil vizitè k ap vini nan zile a pou jwi tan cho ak kèk nan pi bon pak ak 
opòtinite rekreyasyon rejyon nou an."  
  
Manm Asanble Angelo Morinello te deklare, "Mwen ta renmen remèsye Otorite 
Thruway NYS la ak Gouvènè Hochul pou atansyon yo bay pwoblèm sa a. Pon Beaver 
Island Parkway la t ap tann yon amelyorasyon depi lontan. Avèk liy ki pi laj yo, nouvo 
ray gidak, ak sifas an beton ki fre, rezidan yo ak vizitè yo pral pi an sekirite lè yo travèse 
pon an."  
  
Sipèvizè Vil Grand Island, Peter Marston, te deklare, "Nan non Vil Grand Island, 
mwen ta renmen eksprime apresyasyon sensè nou bay Gouvènè Hochul ak Otorite 
Thruway NYS la pou envestisman yo fè nan kominote nou an. Amelyorasyon pon sa a 
montre angajman w anvè sekirite piblik. Kòm ou byen konnen, estrikti sa a se yon atè 
enpòtan pou rezidan Grand Island yo. Pon sa a reprezante yon pòtay pou anpil moun k 
ap antre nan kominote nou an epi nou kontan anpil pou finisman li pandan n ap antre 
nan sezon touris 2024 nou an."  
  
Union Concrete and Construction Corp. nan West Seneca, NY te resevwa pwojè a apre 
yon pwosesis òf konpetitif. Pwojè a te kòmanse nan mwa mas 2023.  
  

Kounye a, gen plis pase 126.1 milyon dola nan pwojè amelyorasyon kapital k ap fèt nan 
Divizyon Antretyen Buffalo Otorite Thruway la ki soti nan I-90 soti nan Konte Ontario 
rive nan fwontyè Pennsylvania, ansanm ak Niagara Thruway (I-190) soti nan liy 
prensipal Thruway ak Niagara Falls. Pandan senk ane k ap vini yo, Pwogram Kapital 
Otorite Thruway la prevwa l ap envesti plis pase 420.1 milyon dola nan Rejyon Lwès 
New York.  
  
Ansyen pon Beaver Island Parkway la te konstwi an 1954 epi li te orijinal nan sistèm 
Thruway la. Se te youn nan plis pase 75 pousan pon Thruway ki gen plis pase 60 an.  
  



Pou enfòmasyon ki ajou sou sikilasyon ak kamera sou sikilasyon an tan reyèl, nou 
ankouraje otomobilis yo telechaje aplikasyon mobil Otorite Thruway la ki disponib pou 
telechaje gratis sou aparèy iPhone ak Android yo.  
  
Vwayajè yo ka vizite tou Kat Vwayajè entèraktif Otorite Thruway la pou mizajou sou 
sikilasyon an tan reyèl epi enskri sou TRANSalerts pou enfòmasyon sou sikilasyon.  
  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

